ՀԻՄՆԱՎՈՐՈւՄ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ԸՆԴՈՒՆՄԱՆ

Ընթացիկ իրավիճակը և խնդիրները՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով. 
Հայաստանի Հանրապետության սեփականություն հանդիսացող, Արարատի մարզ, համայնք Արարատ, գյուղ Արմաշ, Երևանյան խճուղի 1/4գ, Երասխ-2 հասցեի 0.8904 հա հողամասը (անշարժ գույքի նկատմամբ իրավունքների պետական գրանցման վկայական՝ N 22052024-03-0059)՝ 4583779.20 դրամ շուկայական արժեքին մոտարկված կադաստրային արժեքով, ամրացված է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին՝ որպես հատուկ նշանակության հողամաս։
«Արարատ» ՋՕԸ-ն չունի վարչական շենք ու պահեստի տարածք և վարձակալությամբ վերցնում է Արարատ համայնքից՝ ամսական վճարելով 560000 դրամ վարձավճար։
Վերոնշյալ հողամասի նպատակային նշանակությունը սահմանված կարգով ջրային նպատակային նշանակության հողերի փոխելուց հետո նախատեսվում է անհատույց օգտագործման իրավունքով հանձնել «Արարատ» ՋՕԸ-ին՝ վարչական շենք և պահեստի տարածք կառուցելու նպատակով։ 
Տվյալ բնագավառում իրականացվող քաղաքականությունը՝ Ոռոգման ջրի կայուն մատակարարում և արդյունավետ կառավարում։
	Կարգավորման նպատակը և բնույթը՝ Նախագծի ընդունման նպատակն է Գույքը հետագայում «Արարատ» ՋՕԸ-ին անհատույց օգտագործման իրավունքով հանձնելը։
Նախագծի մշակման գործընթացում ներգրավված ինստիտուտները և անձինք՝ Նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի և ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:
Ակնկալվող արդյունքը՝ Նախագծի ընդունմամբ ակնկալվում է, որ հողամասի նպատակային նշանակությունը սահմանված կարգով ջրային նպատակային նշանակության հողերի փոփոխելուց և որպես գույք ձևավորելուց հետո այն կօգտագործվի իր նպատակային նշանակությանը համապատասխան։
	Տեղեկատվություն՝ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ ակտեր ընդունել անհրաժեշտ չէ։ 
«Ոռոգման համակարգերի արդիականացում» ծրագիրը ներառված է ՀՀ կառավարության 2021-2026թթ. միջոցառումների ծրագրում և սույն Նախագծի ընդունումը բխում է նշված միջոցառումներից բխող գործողությունների արդյունքների պատշաճ ձևակերպման անհրաժեշտությունից։




